
MONTES SUSTENTABEIS

O GANDO OVINO € CAPRINO NOS
MONTES GALEGOS

A ASOCIACION OVICA

A "Asociacion de Criadores de Ovino e
Caprino de Galicia" (OVICA) é a primeira e
Unica asociacion que agrupa a este tipo de
produtores en Galiza. Foi constituida por
trece gandeiros de ovino e caprino no ano
1994, como resposta a unha serie de
inquedanzas tanto sectoriais como produ-
tivas. Tratabase de xente que confiaba nas
posibilidades do sector, tanto no senso
econdmico como no de alternativa de
desenvolvemento e valorizacion do medio
rural. Este foi o primeiro paso cara a unha
futura organizacién dentro do sector.
Hoxe en dia, OVICA ¢ unha figura clave no
sector, dedicando todo o seu esforzo a
realizacion de actividades de promocion,
formacion, profesionalizacion e especiali-
zacion do sector ovino e caprino, co
obxectivo de lograr que sexa competitivo
e sostibel e contribuindo & mellora do
nivel e da calidade de vida dos gandeiros,
asi como das suas producions.

Na actualidade OVICA conta con 230
socios e socias que representan un volume
reprodutivo de mais de 42.000 cabezas

(case 0 20% do censo total galego), cunha
media de 180 cabezas/explotacion. Cabe
destacar que estan asociadas a OVICA
practicamente a metade das explotacions
de mais de 100 cabezas de toda Galiza
(cadro adxunto).

Estas cifras dan boa conta da impor-
tancia e representatividade da asociacion
no sector ovino e caprino galego, minori-
tario en Galiza, pero cun gran potencial.

BENEFICIOS PARA OS MONTES

O abandono da actividade agraria e
gandeira, coa conseguinte regresion
demografica no rural dos ultimos anos,
tivo como consecuencias directas fortes
cambios no medio rural; repoboacions

"O pastoreo ¢ unha ferramenta
eficaz de xestion dos montes, con
multiples beneficios”

incontroladas, a maioria con especies
pirofitas; o abandono das terras de cultivo,
quedando improdutivas; fortes cambios
na paisaxe; incremento e acumulacion de
grande cantidade de biomasa forestal, etc.
Polo tanto, tamén tivo lugar un incremen-
to dos incendios forestais, tanto en nime-
ro como en magnitude.

A presenza de rabafios de ovellas e
cabras nos nosos montes ¢ mais necesaria
que nunca, constituindose como unha boa
alternativa no desenvolvemento rural,
unha ferramenta eficaz de xestion da
superficie cos sequintes beneficios:

Sector ::lg:l iez acaprmo SRl B % OVICA
Ne EXPLOTACIONS 21923 230 1.0
< 100 ANIMAIS 21608 78 0,4
> 100 ANIMAIS 152 48,3
Ne ANIMAIS 227968 42192 18,5
ANIMAIS | EXPLOT. 183,4

(1) Datos do censo gandeiro de 2008;

(2) Datos de OVICA a marzo de 2010

- Aproveitamento sostibel dos recursos
naturais, con efectos moi positivos na
conservacion e mantemento da biodi-
versidade e dos complexos, pero fraxiles,
ecosistemas rurais.

- Mantemento de superficies agrarias en
bo estado, reducindo a cantidade de
biomasa combustibel, coa conseguinte
diminucion do risco de incendios efou a
magnitude dos mesmos.

- Valorizacion das actividades agrogan-
deiras e forestais e das suas producions,
asi como do territorio.

- Contribucion ao mantemento do medio
rural e a frear o despoboamento que
esta a sufrir.

Dentro das lifias de traballo de OVICA
sempre estivo presente o fomento e
impulso dos sistemas silvopastoris, cons-
cientes dos seus beneficios que, en defini-
tiva, son: producion, estabilidade e susten-
tabilidade no tempo. Nos ultimos catro
anos OVICA prestou, en virtude dun con-
venio de colaboracién coa Consellaria do
Medio Rural, asesoramento técnico inte-
gral en aproveitamentos silvopastoris
nunhas 120 comunidades de montes,
espalladas por toda a xeografia galega,
logrando unha maior eficiencia no apro-
veitamento destas superficies e unha
valorizacion da producion gandeira basea-
da no aproveitamento sostibel dos recur-
s0s naturais pastabeis. E o que se cofiece
como "multifuncionalidade do monte"

DIFICULTADES DO SECTOR

Ao igual que os demais sectores agro-
gandeiros, o sector ovino e caprino galego
tamén esta a atravesar por dificultades e
precisa do apoio da Administracién, cousa
que na actualidade, agas pequenas excep-
cions, non esta a suceder.

A maior parte dos problemas existen-
tes no medio rural en xeral son problemas
de orixe estrutural, son o froito de moitos
anos nos que non se aplicou ningunha
politica favorecedora dunha axeitada
ordenacion do territorio. A situacion
actual non € precisamente propicia, senon
que aparece lastrada por un minifundismo
esaxerado e uns usos inadecuados do solo
e, en especial, das terras de cultivo.

Os labregos que logran resistir, non s6
non tefien o apoio suficiente, senén que
en moitos casos atopan serias dificultades
e trabas. A Administracion deberia ache-
gar solucions e pofier en marcha politicas
que favorezan o relevo xeracional, que
permitan o acceso a superficies infrautili-
zadas (en Galiza hai mais de 700.000 Ha
de montes vecifiais en man comun, a
maioria abandonadas e sen ningun uso
produtivo, € que son pasto do lume ana
tras ano); politicas que favorezan a
comercializacion e pofian en valor as
nosas producions; e medidas que con-
triblan a compatibilizar as actividades
agrogandeiras e a conservacion da fauna
salvaxe, en especial, do lobo, unha das
especies mais emblematicas e valiosas do
noso medio.

0 LOBO E 0OS RABANOS

En concreto, no que respecta a com-
patibilizar as actividades gandeiras e a
conservacion do lobo nos nosos montes,
OVICA leva desenvolvendo nos ultimos
anos, en colaboracion coa Consellaria de
Medio Ambiente e Desenvolvemento
Sostibel e, na actualidade, coa Consellaria
do Medio Rural, un programa de reparto e
cria de cans de raza mastin para protec-
cion dos rabafos. Esta demostrado que as
medidas preventivas son as mais eficaces
e beneficiosas, tanto para o gandeiro
como para a propia fauna salvaxe, pois
logran minimizar o conflito ancestral
entre gandeiros e depredadores, permitin-
do asi que o lobo continte habitando os

nos montes e enriquecendo o noso patri-
monio natural.

Evidentemente, estas medidas non
solucionan completamente o problema,
polo que a Administracion debe facer
fronte as indemnizacions dos danos oca-
sionados dun xeito mais eficaz, axilizando
e simplificando os tramites e os pagamen-
tos e axustando ao valor real dos danos os
importes das indemnizacions.

CONCLUSION

En definitiva, todas as medidas que
favorezan a presenza e continuidade dos
rabafios nos nosos montes, estan favore-
cendo o desenvolvemento do medio rural,
a conservacion dos nosos espazos naturais
e da biodiversidade e beneficiando ao
conxunto da sociedade. Este beneficio
esta relacionado coa natureza deste tipo
de actividades: aproveitamentos sostibeis
dos recursos naturais, mantemento de
espazos naturais e da biodiversidade, e
reducién importante do numero de incen-
dios forestais.

* Antonio L. Cabana Fernandez ¢ Enxefieiro de
Montes e Enx. Técnico Agricola e Técnico-
Xerente de OVICA.
+info: www.ovica.org, ovica@ovica.org

